Marteling
Blondie…

Jy weet mos van die

honderde vierkante meter 

sensitiewe, lewende, klam membraan

wat intiem weggevou, ritmies

onophoudelik, moeiteloos

lewegewende suurstof

na jou bloed  deurlaat...
Jy weet mos van die

derduisende bewegende haartjies

wat as ’n lewende selfregenererende filter

die wondermembraan beskerm en

vreemde stof kontinu
na buite werk…
Daarom verdien jy om

stadig te versmoor

en die paniek en benoudheid

jou te oorweldig

wanneer jy net wil  beweeg

en jy die ongenadige pyn

onhoudbaar ervaar

as die kanker jou longe
stukkie vir stukkie laat opvrot
tot jou nagte suiwer verskrikking is
oor die stukkies dood wat jy uitkots...
voor jy
 vrek...!!
...as jy aan     -    hou om...
hierdie onvervangbare wondervlies
herhaaldelik te plateer met ligte olies, 
karseinogeniese teer gemeng met roet

ter wille van die  verslawende  stof

wat jou liggaam en wese deurding

tot jy en alles van jou

stink soos ’n doodskis
vol smeulende

perdemis
.

